
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

 পূর্ণিমার খেয়াল







 আজি সখি জ্বেলো’নাকো বিজ্লির বাতি।

খুলে দাও সব দ্বার ঘর আজ হো’ক বার

 বিলায় আলোক-মেলা পুণিমার রাতি।



 ঝুলিছে আকাশে দেথ চাঁদের লণ্ঠন,

চারি পাশে তারে ঘিরি তারার দেয়ালগিরি,

 গগনের গায়ে করে কিরণ বণ্টন।



 ফোটে যেন লক্ষ ফুল স্বর্গ-বাগিচায়।

অথবা জরির বুটা সব সাচ্চা, নয় ঝুঁটা,

 চন্দ্রের সভায় পাতা নীল গালিচায়।



 নানা রূপ ধরে আজি বহুরূপী ইন্দু,

কখনো মন্দির-শিরে নেমে এসে ধীরে ধীরে,

 বসে যেন আকারের শিরে চন্দ্রবিন্দু।



 যামিনীর গণ্ড চুমি মহা অহঙ্কার!

আলো ফেলে তার চুলে কভু থাকে যেন ঝুলে

 কামিনীর কর্ণভূষা স্বর্ণ অলঙ্কার।

		 এই পাতা শেষ সম্পাদিত হয়েছে ১৭:৫২টার সময়, ২৯ জুন ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

